PANORAULA

“EDUCACISN

ACTUALIDADE DA POLITICA
EDUCATIVA

© O inicio de curso. Xa estamos afeitos
aos principios de curso con reducién de
profesorado, supresion de escolas ou de
unidades, obras inacabadas...; este curso
unha volta mais: non estaba publicado o
novo curriculo e aconsellaban manexar
un borrador... Unha semana despois de
comezado o curso publicouse o curriculo
no DOG. Ademais, as organizaciéns sin-
dicais CIG, CCOO, STEG e UGT vefien
denunciando outros desaxustes na po-
litica educativa e na politica de persoal
docente e ao servizo do ensino. Que
non haxa entusiasmo no executivo gale-
go coa nova lei non pode significar que
se dificulte oseu cumprimento..

¢ Outro incumprimento mais é o non
desenvolvemento da figura de Coordi-
nador ou Coordinadora de benestar
e proteccién, que se crea no Artigo 35
da Lei Organica 8/2021, de 4 de xufio,
de proteccién integral & infancia e & ado-
lescencia fronte & violencia. A propia lei,
para facilitar o seu cumprimento, esta-
blecia 6 meses de prazo para a sla en-
trada en vigor nese aspecto. Pasaron non
seis sendén dezaoito meses, e segue sen
crearse en Galicia esta figura, que debe-

ria ser un elemento clave para abordar
problemas tan complexos e graves como
0 acoso escolar, e todos os temas rela-
cionados coa convivencia, asi como os
de alimentacién e proteccion de datos
nos centros educativos.

© Para redondear un inicio triunfal, o
equipo da Conselleria quixo darse o gus-
tazo dunha entrada de curso con auto-
bombo utilizando trampulleiramente o
profesorado en practicas, que acababa
de aprobar a oposicién e estaba aterran-
do nos seus centros. Obrigaron os novos
profesores de Secundaria -despois de
ver que os de Primaria acudiron en moi
escaso nimero na data na que os convo-
caron sen manifestarlles obrigatorieda-
de- a acudir a un acto protocolario de
presentaciéon en Santiago para a visibili-
zacion mediatica dos cargos da Conse-
llerfa. .

+ Qutra novidade do curso, relacionada
tamén coa nova lei, é a dos criterios de
promocién e titulacién. En Galicia es-
tablécense uns requisitos para a promo-




cién que poden resultar mais
estritos que os anteriores.

Vexamos: a LOMLOE estable-
ce que con méais de duas ma-
terias suspensas a decision de
non promocionar -polo tanto,
de repetir curso- serd tomada
polo equipo docente, tendo
en conta que as competen-
cias do alumnado lle permiti-
rén render no curso seguinte.
O obxectivo explicitado na lei
€ que asi converterase a repe-
ticién en algo realmente ex-
traordinario, coa finalidade de
rebaixar as porcentaxes an-
teriores dada a ineficacia da
repeticiéon para o éxito edu-
cativo. Pois ben, a Xunta esta-
blece para a evitar a repeticion
ao alumnado que tefia mais de
dous suspensos, dous requisi-
tos:

— Que a nota media de todas
as materias sexa 5. Con esta
norma, un alumno con 5 en to-
das as materias aprobadas xa
non alcanza a media. Ainda
sacando un 7 nunha materia
tampouco alcanzaria a media
ainda tendo 4 puntos nas tres
materias que suspende e un 5
no resto. Co agravante de que
este requisito incorpora ade-
mais as cualificacions numéri-
cas que a LOMLOE suprime,
tal e como comentamos no an-
terior Panoraula.

— Que o nimero de horas das
materias suspensas non sexa
superior a dez. Isto significa
unha volta & xerarquizacion de
materias, neste caso volvendo
a sobrevalorar as Matemati-
cas, que € a Unica materia con
4 horas, e a minusvalorando as
que tefien 2 (Ed. Fisica, Plasti-
ca, Mdusica e L. Estranxeira; e
en 3° Fisica e Quimica, e Bio-
loxia).

Vemos aqui unha forma sibi-
lina de incumprir a lei e mes-
mo de empeorar aspectos que
se quixeron corrixir da lei an-
terior.

Segue o descenso no
conxunto da matriculacién
escolar non universitaria por
razén da caida demogréfica
galega. O curso presente in-
corpdranse un total de algo
mais de 311.000 estudantes,
case 150.000 menos que na fin
dos anos oitenta do século XX.
En todo caso, o descenso con-
tinuado observado na maior
parte dos centros, convérte-
se en incremento continua-
do nunha menor parte, como
se puxo de relevo en distin-
tos informes xornalisticos apa-
recidos nos primeiros dias do
pasado mes de setembro.

A Conselleria pon en marcha
138 chamados polos creati-
vos noutros tantos centros, na
procura de desenvolver os en-
sinos STEM, unificando clubs
de ciencia, espazos maker, ac-
tividades de creacién video-
grafica e robdtica, e tamén de
creacion de materiais meca-
nicos. Pretende, asi, impulsar
alglins cambios metodoldxi-
cos, o que ird ligado a diversas
transformacions  arquitecténi-
cas dos centros. En conexion,
pretenden pér en marcha o
Centro Galego de Innovacién
da FP e o Centro de Investiga-
cion Educativa e Dixital.

Sen novidades maiores,
apuntamos que non deberia-
mos perder de vista duas re-
centes publicacions da Real
Academia Galega:

- Monteagudo Romero et alii
(2021): Préacticas linglisticas na
infancia. A xestion linglistica
nos primeiros contextos de so-
cializacién. A Corufa: RAG, e

- Monteagudo Romero et
alii (2021): Ideas para un plu-
rilingliismo desde o galego no
concello de Ames. A Corufa:
RAG.

Nin tampouco perder de
vista: O portal da lingua ga-
lega da Xunta de Galicia
(https://www.lingua.gal/porta-
da), o portal A primavera das
Letras da RAG (https://prima-
veradasletras.gal/), os recursos
de Aulas Galegas (https://au-
lasgalegas.org/) e os que ofre-
ce a Mesa pola Normalizacién
(https://www.amesa.gal/), en-
tre outros.

O Eixo Atlantico vén de pu-
blicar o cémic Das Orixes a
Unién Europea, Historia da
Eurorrexién Galicia-Norte de
Portugal, un dlbum de 100 pa-
xinas que percorre a historia
dos dous paises a través de

cinco capitulos, dende os pri-
meiros poboadores destas te-
rras ata o momento actual e
a propia constitucion do Eixo
Atlantico. O traballo foi dirixi-
do e redactado polo histo-
riador Victor Rodriguez, que
coordinou os catro debuxan-
tes. Praza.gal ofrece a posi-
bilidade de ler online e de
descargar.  https://praza.gal/
cultura/o-comic-afonda-no-
pasado-comun-de-galicia-e-
portugal-pero-sobre-todo-na-
idea-de-que-o-presente-e-fu-
turo-tamen-o-son.

O Observatorio do Patri-
monio Ludico Galego (www.
xogostradicionais.gal) vén de
editar (2022) co auxilio do Ser-
vizo de Publicaciéns da Depu-
tacién de Lugo o libro Xogos
tradicionais galegos para tem-
pos de recollida, con fermosas
ilustracidns de Ivan Mouronte.

KOTOA BAAR A CALL § LS RECAICIDOA

Xogos tradicionais galegos
para tempos de recollida

@ Mo v vy par s do wootivin ()

Uhasarmiars. da bris Musrents

Iglesia, de la, F. e Loba-
to, X. (2022). Feitizo no val.
A Estrada: Fervenza. Un li-
bro de contos nados da cola-

boracién dunha neta, Fatima
de la Iglesia, e o seu avé. Un
tecido de historias nas que a
fantasia, lendas, paisaxes e vi-
vencias compartidas nas con-
versas, mantenen vivo o amor
a terra. Unha fusion de creati-
vidade nos contos acompana-
dos con debuxos a toda cor
elaborados por cativos da Es-
cola de Sarandén (CRA Bo-
queixén-Vedra “Neira Vilas”)
e Amalia Lépez Brea “Luchi”.

Carreiro, P. (2022). Os Bo-
lechas van da escola & granxa.
Santiago: Editorial Bolanda.
Unha viaxe didactica que fan
os escolares para percorrer 24
granxas e explotaciéns agra-
rias da provincia de Lugo: de
gandaria extensiva, granxas
de leite, explotaciéns de pro-
dutos ecoléxicos e artesa-
nais, de producién e envasado
de podutos ecoldxicos. O i
bro servird de acompafiamen-
to ao programa “Da escola &
Granxa” que promove a De-
putacién de Lugo, que neste
curso conta xa con 72 visitas
programadas, e que tamén co-
labora na presente edicién

Gémez Alvarez, P. (2022):
O ensino na terra de Lemos.
Mapa de escolas e centros.
Lugo: Deputacién de Lugo,
Concello de Lemos e Secre-

taria Xeral de Politica Lingis-
tica. Un denso, descritivo e
completo estudo sobre a his-
toria escolar dos seis concellos
que compoiien a Terra de Le-
mos, desde as primeiras dé-
cadas do século XIX ata os
momentos actuais, acompafa-
do de numerosa documenta-
cién documental e gréfica.

VVAA (2022) (Costa Rico, e
Manuela Rodriguez, coords.):
Mulleres imprescindibles.
Educadoras na vangarda do
século XX. Pontevedra: Kalan-
draka. A presentacion de nove
historias de destacadas educa-
doras de diversos contornos
culturais e linglisticos do Esta-
do espafiol e de distintos mo-
mentos do século XX. Figuras

MULLERES
IMPRESCINDIBLES

Educadoras na vangarda
do século xx

BOSA SINSAT

notadas na historiografia edu-
cativa, aqui abordadas na sta
resonancia para os tempo ac-
tual, a cargo doutras tantas es-
pecialistas, cunha introducion
global e interpretativa.

As experiencias escolares
transformadoras tamén exis-
ten. Recentemente aludia a
elas en senllas reportaxes o
xornal Faro de Vigo, que no
13 de setembro lles dedicaba
unha paxina completa baixo o



titular “Coles que cambian li-
bros por gallinas”, e o mesmo
medio aos poucos dias aten-
dia do mesmo modo 4 rica ex-
periencia do IES Valadares,
como un referente na comar-
ca viguesa.

Tamén na contorna rural
hai encontros de posta en co-
mun, como a V Asemblea “In-
terior Galego Vivo"” celebrada
en maio en Antas de Ulla, sina-
lando que ‘o rural ten partido’,
ou o Encontro da rede do rural
celebrado o 1 de outubro na
casa-fundacion Uxio Novonei-
ra en Parada do Caurel.

Sen esquecer o Interxera-
cional. Educadoras e traba-
lladoras sociais de Santiago,
Cervo, Oleiros e Ferrol cele-
braron o “Primeiro Encontro
Interxeracional da diversida-
de: fiando universos”, baixo
a coordinacién do Grupo de
Traballo Fiar estrelas de Nova
Escola Galega.

Un ano mais, a Asociacion
Galega de Solidariedade
co Pobo Saharaui canalizou
a presenza en Galicia duran-
te o verén de 184 nenos e ne-
nas procedentes do Sahara e
dos campos de refuxiados do
Tinduf; un exemplo magnifi-
co de solidariedade e de loita
polos dereitos da infancia alén
de fronteiras politicas. te ano
arredor das datas das Letras
Galegas. E viva representa-
cién dos traballos infatigables
que levaron numerosos exilia-
dos politicos galegos do 36. A
Fundacién Penzol organizou e
difundiu unha extraordinaria
seleccion de fondos bibliogra-
ficos e documentais arredor
desta nobre figura, consulta-
ble na rede.

E un aturuxo para unha ve-
drafa publicacion: o Almana-
que Agricola ZZ, que cumpre
70 anos. Baixo o impulso de
Laboratorio Zeltia do Porrifio e
do empresario Antén Fernén-

dez, a quen se debe tamén a
Escola de Barreiros e o colexio
Fingoi, desde 1952 e con pe-
riodicidade anual veu saindo
un folleto de algo mais de 100
pp. totalmente en galego, edi-
tado por milleiros de exempla-
res e sendo durante décadas
case o Unico libro que entra-
ba en lingua galega en moitas
casas. Vén de recordalo Xosé
Gonzalez Martinez, presidente
do Foro E. Peinador. Na actua-
lidade, editao a farmacéutica
presente no Porrifio, Syngen-
ta.

O Padroado da Fundacién
Lois Peia Novo recofeceu
neste ano de 2022 a traxec-
toria en prol da galeguizacion
da educacion desenvolvida ao
longo de case catro décadas
por Nova Escola Galega, xun-
to & actividade cientifica e de
difusién da profesora M? Luisa
Castro, no campo da bioloxia,
e de Rodrigo Romani, no musi-
cal. O acto publico celebrouse
o 30 de xufio, recollendo o ga-
lardén Xosé Lastra Muruais, en
calidade de Presidente, quen
nas slas palabras sinalou:

“..non podemos ser a xera-
cion que permita a perda do
noso sinal de identidade mais
sobranceiro. Negédmonos ra-
dicalmente a que iso suceda
e de xeito igualmente radi-
cal manifestdmo-la nosa firme
decisién de loitar ata onde as
forzas cheguen para que, se
non podemos velo nds, as xe-
racions futuras, a infancia e a
mocidade de hoxe, poidan ve-
-la nosa lingua como a normal
de comunicacién deste noso

pobo.

Por iso, pola ausencia de po-
liticas publicas que nos pro-
texan e deixen de dirixirse
“cara a unha nova fase da eu-
tanasia”, por iso son tanto de
agradecer estas iniciativas civis

en prol da lingua. E ainda que
"o conto ¢é triste”, non pode-
mos deixarnos levar por un pe-
simismo que nos inmobilice.
Por iso dispofiémonos emo-
cionadas e dispostas como
hai corenta anos, ou con mais
azos ainda, a seguirmos facen-
do sementeira.

En nome de Nova Escola Ga-
lega, moitas grazas, de cora-
zon”

